ԵԶՐԱԿԱՑՈՒԹՅՈՒՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ԱՄԵՐԻԿԱՅԻՆ ՄԻԱՑՅԱԼ ՆԱՀԱՆԳՆԵՐԻ ԿԱՌԱՎԱՐՈՒԹՅԱՆ ՄԻՋԵՎ 2010 ԹՎԱԿԱՆԻ ՕԳՈՍՏՈՍԻ 6-ԻՆ ՍՏՈՐԱԳՐՎԱԾ «ԱՎԵԼԻ ՄՐՑՈՒՆԱԿ  ԵՎ ԶԱՆԱԶԱՆԵՑՎԱԾ ՄԱՍՆԱՎՈՐ ՀԱՏՎԱԾԻ ՇՈՒՐՋ» ՕԺԱՆԴԱԿՈՒԹՅԱՆ ՀԱՄԱՁԱՅՆԱԳՐԻ ԹԻՎ 12 ՓՈՓՈԽՈՒԹՅԱՆ ՎԱՎԵՐԱՑՄԱՆ ԿԱՄ ՀԱՍՏԱՏՄԱՆ ԱՐՏԱՔԻՆ ՔԱՂԱՔԱԿԱՆ ՆՊԱՏԱԿԱՀԱՐՄԱՐՈՒԹՅԱՆ 
ԵՎ
ՏԵՂԵԿԱՆՔ ՈՒԺԻ ՄԵՋ ՄՏՆԵԼՈՒ ԿԱՐԳԻ ՄԱՍԻՆ
                                                
[bookmark: _GoBack]Հայաստանի Հանրապետության կառավարության և Ամերիկայի Միացյալ Նահանգների կառավարության միջև 2010թ. օգոստոսի 6-ին ստորագրված «Ավելի մրցունակ և զանազանեցված մասնավոր հատվածի շուրջ» օժանդակության համաձայնագրի (այսուհետ՝ Համաձայնագիր) թիվ 12 փոփոխությունը (այսուհետ՝ Փոփոխություն) ստորագրվել է 2019 թվականի մայիսի 8-ին:  ՀՀ կողմից այն ստորագրել է Հայաստանի Հանրապետության տնտեսական զարգացման և ներդրումների նախարար Տիգրան Խաչատրյանը, ԱՄՆ կողմից՝ ԱՄՆ ՄԶԳ/Հայաստան առաքելության տնօրեն Դեբորա Գրիզերը և Եվրոպայի և Եվրասիայի հարցերով փոխտնօրենի տեղակալ Ալեքս Սոկոլովսկին:
 Համաձայնագրի Փոփոխությամբ նախատեսվում է Հայաստանի Հանրապետության կառավարությանը տրամադրել 7.449.000 ԱՄՆ դոլարի լրացուցիչ ֆինանսավորում` ԱՄՆ ՄԶԳ-ի կողմից Համաձայնագրի շրջանակներում նախատեսվող  ներդրման չափը հասցնելով 73.255.406.36 ԱՄՆ դոլարից մինչև 80.704.406.36 ԱՄՆ դոլարի:
	Լրացուցիչ օժանդակությունն ուղղվելու է Համաձայնագրով սահմանված հիմնական նպատակի իրականացմանը՝ Հայաստանում  մրցունակ և զանազանեցված մասնավոր հատվածի կայունացմանը, որը ենթադրում է ձեռնարկությունների մրցունակության զարգացում, դրանց ենթակառուցվածքների բարելավում, արտաքին և ներքին առևտրի աճ և հետևաբար նաև տնտեսական կայունության ապահովում: 
     Փոփոխությամբ նախատեսվում է նաև երկարաձգել Համաձայնագրի ավարտի ամսաթիվը մինչև 2023 թվականի սեպտեմբերի 30-ը՝ ինչն էլ հնարավորություն կտա ավելի արդյունավետ դարձնել Համաձայնագրով նախատեսված ծրագրերի իրականացումը:

Ելնելով վերոգրյալից և հիմք ընդունելով «Միջազգային պայմանագրերի մասին» օրենքի 11-րդ հոդվածի դրույթները Փոփոխության վավերացումը կամ հաստատումը ՀՀ վարած արտաքին քաղաքականության առումով գտնում ենք նպատակահարմար։

